
EAE-KO GIZON ETA EMAKUME
TRANSEXUALEN ARRETARAKO
JARDUNBIDE EGOKIEN
ESKULIBURUA

LABURPENA

Jardunbide egokien eskuliburu hau EAEko gizarte eragileei zu-
zendurik dago eta gizon eta emakume transexualei arreta egokia
emateko baliabide eta tresna erabilgarriak eskaintzea du helburu.

Testua Jonek -gizonezko transexuala- eta Inmaculadak -azken
hamabi urteotan pertsona transexualen harreran jardun duen AL-
DARTEKko psikologoa- landu dute eta gaur egun transexualitateari
buruz dagoen informazioaren bilketaz haratago doa, izan ere,
pertsona horien errealitate eta bizipenetan oinarriturik baitago
neurri handi batean.

Horrez gain, transexualitateari buruzko oinarrizko argibideak eta
informazioa osatzeko web guneen zerrenda ere aurki daitezke es-
kuliburu honetan.

SARRERA:
transexualitatea, oinarrizko hurbilpena

Zer da transexualitatea?

Sexu biologikoa eta nortasun sexuala edo ustezko sexu psikologi-
koa bat ez datozenean hitz egin ohi da transexualitateaz. Badago
gizonezko transexualitatea eta emakumezko transexualitatea.
Emakumezko transexualitatea esaten diogu sexu fisikoa gizonez-
koa denean eta norberak sentitzen duena emakumezkoa, eta gi-
zonezko transexualitatea kontrakoa gertatzen denean.

Ondo ulertu behar da pertsona ororen nortasun sexuala garunean
datzala, eta ez genitaletan. Horrela, bada, hautatu duten sexuko
kide gisa behar dute transexualek gizartearen eta legearen ones-
pena eta, xede horrekin, aukeratu duten beste sexura egokitzen
dute gorputza tratamendu hormonalen eta ebakuntzen bitartez.

Transexualek gorputzaren irudikapenean kokatzen dute, gehien
bat, “euren arazoa”, eta horrexegatik ekiten diote askok ezauga-
rri sexual sekundarioak beren buruarekin identifikatzen duten se-
xura egokitzeko prozesuari, alegia, transexualizazio prozesuari.
Oso ohikoa da, beraz, transexualek tratamendu hormonala edo
sexua berregokitzeko ebakuntza burutu nahi izatea. Transexuali-
zazio prozesua, desira bainoago, beharra gertatzen zaie bizitza
betea eta onespen erabatekoa lortu ahal izateko, bai norberaren
aurrean bai gizartearen baitan. Gogo hori erabatekoa eta aldae-
zina izan ohi da, eta, beraz, zalantzan jarri ezinekoa.

Gizon eta emakume transexualek, intersexual edo hermafroditek
bezalaxe, bi sexu besterik ez dagoelako usteari aurre egiten diote,
zalantzan jartzen dute eta, ondorioz, gizartearen jomuga bilakat-
zen dira. Hori dela eta, transexualitatea giza sexualitate askota-
rikoaren baitako aukera bat izan arren eta ez buru gaixotasuna,

—

gaixotzat jo izan dira urte luzez transexualak. Alabaina, bizi duten
egoerari aurre egiteko eta horretara egokitzeko dituzten arazoak
gorabehera -tentsioa, ondoeza, estresa-, pertsona transexualek
buru osasun ona izan ohi dute, salbuespenak salbu.

Transexualitatea ez da gaur egun agertutako gertaera, oso as-
palditik eta kultura askotan egon den zerbait baizik. Transexual
hitza 1940ean hasi zen erabiltzen denbora guztian beste sexuko
pertsonak bezala bizi nahi zuten pertsonak izendatzeko. Gai honi
buruz gehiago jakiteko gomendagarria da Andrea Planellesek lan-
dutako “Evolucidn histérica de la transexualidad (Transexualita-
tearen bilakaera historikoa)" artikulua irakurtzea, eta Genero
Nortasunerako Fundazioaren web gunean aurki daiteke,
http://www.figinternet.org.

Transexualitatea, trabestismoa eta homosexualitatea

Guztiz kontzeptu desberdinak izan arren, gizarteari oro har zaila
egiten zaio homosexualitatea, trabestismoa eta transexualitatea
bereiztea. Homosexualitateari dagokionez, esan beharra dago gay
diren gizonek gizontzat hartzen dutela beren burua, eta lesbianek
emakumetzat; beraz, transexualek ez bezala, ados daude euren
sexu biologikoarekin.

Beste alde batetik, trabestituek janzkera dute eurena sentitzen
duten generoaren kontrakoa; nortasuna ordea, sexu biologikoa-
rekin bat dator. Haientzat, beste generoari dagokion janzkera era-
biltzea fantasia lortzearekin edo estimulazio erotikoarekin
lotutako zerbait da.

Argi bereizi behar da orientazio sexualaren eta nortasun sexual
edo generokoaren artean. Orientazio sexuala erakarpen fisikoa-
rekin loturik dago, sexuen araberako erakarpenarekin, eta homo-
sexuala edo heterosexuala izan daiteke. Nortasun sexuala
pertsonak hartzen duen rol sozialarekin loturik dago, eta pertsona
horrek duen sexutik espero daitekeena edo kontrakoa izan dai-
teke. Horrela, transexual heterosexualak eta transexual homose-
xualak topa ditzakegu.

Transfobia

Transexualak diren pertsonek, maiz, bazterketa jasaten dute, eta
hori gertatzen denean transfobiaz hitz egiten dugu, hau da, pert-
sona horiekiko beldurra, gorrotoa, gaitzespena eta mespretxua.
Legeak, herri administrazioak, gizarte eta osasun zerbitzuak, ko-
munikabideak... ere transfobikoak izan daitezke.

Transfobia modu askotara azal daiteke: estigmatizazioa (aurrei-
ritzi eta estereotipoen araberako etiketa sozialak jartzea), baz-
terketa (lanetik kaleratzea, lanpostuetan gora ezin egitea,
transexualak eta haien bikote eta senitartekoak gizartean gut-
xietsirik egotea...) isolamendua (senitarteko, lagun eta lankideen
gaitzespen afektiboa), legearen aurreko berdintasun eza, bortxa-
keria (eraso fisiko eta hitzezkoak), etab.

Orain artekoa sarrera laburra baino ez da izan eta gaiari buruzko
informazio gehiago nahi izanez gero, Euskal Herriko gayen, les-
bianen, bisexualen eta transexualen elkarteetara jotzea da ego-
kiena (ikusi helbide baliagarriak), edota ondorengo web orriak
kontsultatzea:

www.aldarte.org

Gay, lesbiana eta transexualen arretarako Zentroa - Askatasun
sexualetarako ikerketa eta dokumentazio Elkartearen web gunea.
www.transmasculins.org

Eskubideen aldeko Kataluniako Transexualen T a.

www.carlaantonelli.com
Carla Antonelli ekintzaile transexual eta PSOEko politikariaren
web orri pertsonala.

www.reterioja.com/personales/ibanobich/

llota Ledo taldeko - Nafarroako transexualen eta transexualen
lagun eta senitartekoen taldea- lehendakaria den Ivan Jesus Gar-
deren web orri pertsonala.

www.figinternet.org
Genero Nortasunerako Fundazioaren web gunea.


Administrador
Nota
Separar esta dirección de la de ALDARTE con espacio

GIZON ETA EMAKUME TRANSEXUALEN
ARRETARAKO JARDUNBIDE EGOKIAK

LEHEN HARRERA

Lehen harrera oso garrantzitsua da, horrek baldintzatuko baitu
nolako jarrera hartuko duen transexualak hari laguntzeko ardura
duen profesionalarekin: harbera ala ez, mesfidatia ala ez... Gizarte
laguntzaileek transexualitatea kontuan hartu beharko lukete era-
biltzen ohi dituzten oinarrizko arreta irizpideen artean, aintza-
kotzat hartzen ez den interbentzio-elementua baita. Horrez gain,
ondo legoke transexualitateaz ditugun irudipen prototipikoetatik
aldentzea, hau da, emakumezko transexualak baino ez daudela eta
denak prostituzioan edo ikuskizunen munduan mugitzen direla
pentsatzea, errealitatean edozein izan baitateke transexual.

Sexua alderdi esanguratsua da pertsona transexual batekiko ha-
rremanetan. Zein bere aldetik aztertu behar dira sexu bakoitzeko
arazo mediko, sozial, psikologiko eta ekonomikoak.

a) Entzuten jakin, errespetatu eta ez epaitu

Pertsona bati behar bezalako arreta emateko gakoa hau da: ent-
zuten jakitea, errespetatzea eta ez epaitzea; hots, pertsona ho-
rrekiko enpatia agertzea, hark nahi duen bezala adierazteko bidea
ematea eta arreta handia jartzea aurreiritziek eta subjektibota-
sunak jardun profesionala baldintza ez dezaten.

Baliteke arreta zerbitzura hurbiltzen den pertsonak denbora luzea
behar izatea transexuala dela agertzeko, beraz, nahitaezkoa da
konfiantza giroa sortzea eta erraztasunak ematea pertsona ho-
rrek askatasunez eta beldurrik gabe hitz egin ahal izan dezan. Eta

:
—

gizarte laguntzailea baldin bada pertsona horren transexualitate-
aren berri duen lehena, oso garrantzitsua da berarengan jarritako
konfiantza behar bezala baloratzen jakitea.

b) Suizidioa

Bizi duten egoera dela kausa eta, batez ere, gizarteak eta haien in-
gurune gertukoak eragiten dieten presioagatik, asko dira noizbait
bere buruaz beste egiten saiatu diren transexualak. Aurreiritzi
asko egon ohi da gertaera honen inguruan eta horrelako egoera
batera heltzen den pertsona burutik jota dagoela pentsatzen dugu
maiz; alabaina, jarrera irekia agertu behar dugu era honetako ego-
eren aurrean.

Gertaera horietara normaltasunez hurbildu behar dugu eta komu-
nikazio bideak irekitzen saiatu transexualak bere buruaz beste
egiteko saioa azal dezan, horrela ebaluatu ahal izango baita ho-
rren benetako dimentsioa.

c) Bakardadea eta isolamendua

Bizi duten prozesuan bakarrik eta isolaturik sentitzea izaten da
transexualen arazo nagusienetako bat. Garrantzitsua da, beraz,
gizarte eragileak arazo horri heltzea eta transexualari isolamen-
dua hausten laguntzea, behar handia izaten baitute egoera bera
bizi duten beste pertsona batzuekin harremanetan jartzeko.

Gizarte eragileak beste pertsona transexual batzuk ezagutzen ba-
ditu, ondo legoke haiekin harremanetan jartzen saiatzea edo, bes-
tela, Gay, lesbiana eta transexualen elkarteetara edo transexualen
taldeetara bideratzea.

d) “Gehiegizko bultzada"

Askotan, elkarteetara edo psikologoena jotzen dute transexualek
gertuko ingurunean aurkitzen ez duten laguntzaren bila. Horren
aurrean, familiak erantzun ezkorra izan ohi du, pentsatzen baitute
seme-alabentzat ona ez den zerbait egitera bultzatzen dituztela
elkarte horietan. Gurasoek seme-alabak babestea baino ez dute
nahi, baina jokaera horrekin haien konfiantza hondatzea besterik
ez dute lortzen.

Interesgarria izan daiteke gizarte eragileak transexualaren guraso
edo neba-arrebekin hitz egitea eta eranskinean aipatzen diren el-
karteetara (helbide baliagarriak) jo dezaten bultzatzea, transe-
xualekin eta horien ingurukoekin hitz egin dezaten.

e) Izenaren garrantzia

Oso garrantzitsua da transexualari berak aukeratutako izenez
deitzea eta ez nortasun agirian agertzen denaz, bestela jokatuz
gero transexuala minduta eta iraindua sentituko da, erabateko be-
girune eza baita harentzat. Errazena izaten da zuzenean galdet-
zea nola nahi duen deitzea. Zenbait transexualek izena zergatik
eta nola aukeratu duten azaldu nahi izaten dute eta horrelakoe-
tan, onuragarria da gai horri buruz nahi duten guztia adierazten
uztea.

Haiekin hitz egitean zer genero erabiltzen den ere, kontuan hart-
zekoa da, gertatzen baita haiek hautatutako izenez deitzea baina
jaiotzezko generoa erabiltzen segitzea.

f) Kontrolik gabeko autohormonazioa

Nork bere burua transexual modura onartzeak dakarren sufri-
menduak eta hori leuntzeko saioek, hala nola osasun sistemak
trata ditzan aurkitzen dituzten arazoek autohormonaziora bult-
zatzen dituzte transexual asko, nahiz eta horrek eragin sekunda-
rio larriak izan ditzakeen haien osasunean.

Sarritan, emakumezko transexualek denbora luzez hartzen di-
tuzte tratamendu hormonalak inolako sendagileren gainbegirake-
tarik gabe eta diagnostikoa baieztatu gabe. Eragin kaltegarri ugari
agertzea, alabaina, lotuago dago dosi handiak eta luzaroan hartu
izanarekin tratamendu berarekin baino.

Pertsona transexualen arretaz arduratuko den gizarte laguntzai-
lek bultzatu egin beharko lituzke sendagilearengana eta endokri-
noarengana jo dezaten. Horrela, beharrezko odol analisiak egin
ahal izango dizkiete gorputzak hormonak ondo hartzen ote dituen
egiaztatzeko eta arazorik ez dagoela baieztatzeko, ondorioak oso
arriskutsuak izan baitaitezke dosia altuegia denean edo ondo hart-
zen ez denean. Osasuna jokoan egon daiteke. Eragin sekundario
horiek, besteak beste, hurrengo gaixotasunak sor ditzakete: dia-
betesa, bularreko minbizia, hipertentsio arterial larria, gizentasun
erigarria, etab.

OSASUN SISTEMA ETA ARRETA MEDIKOA

Protokolo medikoaren helburua, transexualizazio prozesuaren fa-
seak zehaztea eta horietara heltzeko beharrezko baldintza eta
epeak finkatzea da. Horrela, terapia hormonala eta ebakuntza ki-
rurgikoak hartzeko zer baldintza bete behar diren ezarri ahal
izango da. Ondorengo fase hauek bereiz daitezke: ebaluazio psi-
kologikoa, tratamendu hormonala eta sexua berregokitzeko ki-

—



EUSKERA:Maquetacién 1 16/11/07 12:51 Pég&ga 15

rurgia (SBK). Transexualen arretaz diziplina askotariko profesio-
nal taldea arduratzea gomendatzen da, eta taldeko profesionalen
artean harreman estua lortu behar da.

Kontuan hartu behar da euskal osasun sistemak ez duela pertsona
transexualen arretarako protokolo mediko bateraturik. Profesio-
nalek, zenbaitetan, irizpide subjektibo askotarikoak baliatzen di-
tuzte, nahasgarri ez ezik pertsona transexualei arreta emateko
eragin gutxikoak gertatzen direnak. Horren ondorioz, behar be-
zala jasotzen ez duten arreta galdatzeko transexualek osasun sis-
temarekin izaten dituzten gatazkak betierekoak izaten dira
pertsona horien bizitzan.

Haurtzaroan hasi eta helduarora bitartean, euren ardura duten
profesionalen ezjakintasunarekin egiten dute topo transexualek,
haien aurreiritzi eta funtsik gabeko usteekin, bai eta euren beha-
rrekin zerikusirik ez duten irabaz xedeetan oinarritutako jarrera
eta jardunekin. Ondorioz, transexual askok mesfidantza dute me-
diku, psikologo, psikiatra eta abarrekin, eta sarritan eurek egiten
diete beren buruari diagnostikoa eta zer botika hartu behar duten
erabakitzen.

Dena den, osasun sistemak gabeziak baditu ere, gomendatu egin
behar zaie pertsona transexualei medikuarengana jo dezaten pro-
tokoloa hasteko edo horretara biltzeko (berdin dio zein fasetan)
eta bilakaeraren segimendua egiteko. Egia da izan, protokoloa
hasterakoan horren berri ez duten psikologoekin egin dezakegula
topo, eta kasu horietan laguntzaileak bultzatu egin beharko du
pertsona transexuala terapeutarekin hitz egin dezan gai horretaz.
Interesgarria da laguntzaileak pertsona transexualaren segimen-
dua egitea behin osasun sistemarekin harremanetan jarri ondo-
ren, sistemak trabarik jartzen badio edo tratatzeko arazorik
sortuz gero laguntza handikoa izan baitaiteke. Arazorik sortuko
ez balitz ere, garrantzitsua da segimendu hori egitea.

—

EBAKUNTZA

Sexua berregokitzeko kirurgia, ez “sexu aldaketa"

Baztertu egin behar dugu “sexu aldaketaren” ideia, kontzeptu
desegokia izateaz gain esperientziak frogatu egin baitu hori ezi-
nezkoa dela, sexu kromosomikoa aldaezina delako. Gaur egun,
"sexua berregokitzeko kirurgiaz" (SBK) hitz egiten da, eta kont-
zeptu horrek barne hartzen ditu desiratzen ez diren ezaugarri se-
xualak ezabatzea xede duten teknika kirurgiko guztiak. Horrela
bada, pertsona transexualek ez dute sexua aldatzen, ez bada
ezaugarri fisiko zenbait egokitzen, euren genero edo/eta norta-
sun sexualarekin bat egiteko.

Garrantzitsua da kontuan izatea ebakuntza ez dela, halabeharrez,
transexual ororen helburua. Denek ez dituzte euren genitalak gait-
zesten, eta haietako batzuek plazera lortzen dute harreman se-
xualetan. Gizon transexualen kasuan, ebakuntzaren emaitzak ez
dira oso asebetegarriak izaten eta, gainera, oso garestia denez,
gehienek errefusatu egiten dute. Alabaina, emakumezko transe-
xualek maiz operatzen dira, ebakuntza merkeagoa delako eta
emaitzak, zirujaua ona denean arabera, nahikoa onak izaten dira.

Garrantzitsua da azpimarratzea ebakuntza egiteko ala ez egiteko
erabakia transexualek hartu behar dutela, ez profesionalek, ho-
rien zeregina prozesuan laguntzea eta aholkua ematea izan be-
harko bailitzateke. Gogora dezagun transexualitatea ez dela
gaixotasuna, ez dela “medikuaren aginduz" sendatu beharreko
zerbait, genero nortasuna garatzeko beste aukera bat baizik.

Eta SBK-ren ondoren...

Tratamendu hormonala bizitza osorako izatea gomendatzen da,
osteoporosia, hau da, hezurren kaltzio-gabetzea saihesteko. Ho-
rixe da emakumezkoei gertatzen ohi zaiena menopausian, hilekoa
izateari uzten diotenean. Barrabilak erauzi ondoren, emakumezko
transexualen kasuan, eta obarioak kendu ondoren gizonezkoe-
nean, hormona sintetikoak hartzeko gomendioa egiten da, haien
gorputzek ez baitituzte berez sortzen. Garrantzitsua da, halaber,
magnesio ugari dituzten elikagaiak hartzea, esaterakoa, fruitu si-
kuak, zerealak, lekaleak eta hosto iluneko barazkiak.

SBKren hedadura Osakidetzan

Estatuko Osasun Sistemaren (SNS) prestazioak arautzeko
63/1995 Erret Dekretuko Ill. Eranskinean, Aseguru Sozialaren
edo osasun arretarako estatuko funtsen kargura finantzatuko ez
diren prestazioak aipatzen dira. Eranskin horretako 5. puntuan
SBK salbuetsi egiten da transexualitatea tratatzeko osasun pres-
tazioetatik.

Osasun-sistemaren gabezia hori dela eta, Eusko Jaurlaritzak eba-
kuntzok osotara edo parte batean ordaintzeko diru-sailak bide-
ratzen ditu Etxebizitza eta Gizarte Gaietako Sailburuaren 2006ko
azaroaren 20ko aginduaren bitartez. Laguntza horietarako deia
urtero egiten da eta garrantzitsua da EHAAnN noiz argitaratzen
diren adi egotea (abenduaren erdi aldean izaten da), epeen ba-
rruan aurkeztu ahal izateko eskariak. Dirulaguntza horiek jasot-
zeko beharrezkoa da ebakuntza kirurgikoa urte horretan egin
izana. Laguntzok BERDINDU, Gay, Lesbiana eta Transexualen
Arretarako Euskal Zerbitzuak kudeatzen ditu.

Beste alde batetik, arreta medikoari dagokionez, Bizkaiko ospi-
tale bakar batean, Gurutzetan, aplikatzen da lehen aipatutako pro-
tokoloa. Urrats guztiak zehatz betetzen dira eta prozesu osoan
ematen zaie transexualei, salbu eta kirurgiari dagokionean, ho-
rretarako esparru pribatuko profesionalengana jo behar baitute.
Arazoa zera da, Gurutzetara joaterik ez duten pertsonek, zentro
hori ez dagokielako, askoz zailagoa dutela protokoloari hasiera
ematea, ez dutelako aurkitzen arreta eman nahi dien profesionalik.

Transexualak Euskal Herriko osasun sistemaren barruan “atzera
eta aurrera” eta noraezean ibili behar ez izateko, gomendagarria
da Euskal Herriko gay, lesbiana, bisexual eta transexualen elkar-
teetako profesionalengana jotzea (ikusi helbide baliagarriak). EI-
karte horietan doako laguntza eskaintzen zaie transexualei eta
zirujauek ebakuntzak egiteko eskatzen duten eta izena aldatzeko
legez beharrezkoa den transexualitate ziurtagiria ere ematen
dute elkarteetako zenbait psikologok.

Gaur egun, Andaluzia, Extremadura, Nafarroa eta Aragoi dira SBK
bere prestazioen artean sartuta duten autonomi erkidego baka-
rrak. Gainerako erkidegoek ez diote halako lehentasunik ematen
gaiari. Prestazio hori sartzeko erabakia atzeratu egin da eta,
oraingoz, SBK eskaini nahi duten autonomi erkidegoek prestazio
osagarri gisa egin behar dute, beren funtsen kargura.

Espainiako osasun sistema publikoaren barruan, Andaluziako Ge-
nero Nortasunaren Nahasteetako Unitatea (Unidad de Trastornos
de Identidad de Género - UTIG) da pertsona transexualen osasun
arretari erantzuteko sortu den lehena eta Psikiatria, Endokrino-
logia eta Kirurgia Plastikoko profesionalek osatzen dute taldea.

Aragoi eta Extremadurako Autonomi Erkidegoetan SBK doakoa
da, baina Andaluziako UTIG-era bideratzen dituzte transexualak.
Nafarroan, bestetik, badago arreta zerbitzu bat, CAM-Andraize el-

—

karteak eta Virgen del Camino ospitaleak babestuta, eta eba-
kuntzen doakotasuna bermatzen dute.

Bezeroaren eskubideak eta zirujauaren betebeharrak

Pertsona transexual batek ebakuntza egitea erabakitzen badu eta
zirujauarengana jotzen badu, horrek dirua, transexualitate diag-
nosia (psikiatrak edo psikologoak emana), odol analisiak eta bai-
mena sina dezan eskatuko dizkio.

Garrantzitsua da SBK egitera doan transexualari gogoratzea eba-
kuntza egingo dion zirujauaren betebeharretako bat dela bermat-
zea bezeroak ondo dakiela zer den ebakuntza, zer-nolako
inplikazioak eratorriko diren horretatik eta zer-nolako itxaropen
errealak egon daitezkeen. Era berean, zirujauak argibideak eman
behar dizkio erabil litezkeen teknikez, bakoitzaren ezaugarri eta
abantailez, emaitzetan izango duen eraginaz, etab., dauden auke-
rak ezagututa eta zirujauaren aholkuarekin transexualak gehien
komeni zaiona aukeratu ahal izan dezan.

Baina, legez, SBK burutzen duen zirujaua ez dago orientabide eta
argibide horiek ematera beharturik eta, ondorioz, transexual bat-
zuk ez dira asebeterik gelditzen lortutako emaitzekin, zirujauek
ez zietelako teknika guztien berri eman. Badago kasu bat non, Za-
ragozako zirujau ospetsu batek ebakuntza doan egin zion ema-
kume transexual bati publizitatea lortzeko, eta emaitza
tamalgarria izan zen.

Jakin egin behar da osasun sistema publikoak aurreikusten ez
duenez, SBK merkatu librearen esku dagoela, eta horretan ia
denak balio du, edozer gauza gerta daiteke; hori bai, beti ere al-
deetako bat, transexuala, esku loturik dagoela, bere prozesuare-
kin aurrera egin beharragatik.

—

LEGERIA eta IZEN ALDAKETA

Gaur egun, Pertsonen sexuari buruzko aipamena erregistroetan
zuzentzea arautzen duen martxoaren 15eko 3/2007 Legea
onartu zenetik, transexualei onartu egiten zaie izena eta sexua
Nortasun Agirian aldatzeko eskubidea. Izena aldatzeko ez da SBK
eskatzen.

Baliteke transexualak lege horren berri ez izatea, eta gizarte la-
guntzailearen zeregina litzateke horri buruzko informazio osoa
ematea. Erregistro zibiletan badaude izena erregistroetan zu-
zentzeko eskaria egiteko baldintzei buruzko informazio-orriak eta
gomendagarria da informazio hori eskura edukitzea, idatziz eman
ahal izateko.

Erregistro zibilean izena aldatzeko, ondorengo agiri hauek agertu
behar dira: 1) genero disforia diagnostikatu dela adierazten duen
medikuaren edo psikologoaren txostena; 2) pertsona horrek bere
ezaugarri fisikoak eskatzen duen sexuari dagozkionetara egokit-
zeko tratamendu medikoa gutxienik bi urtez hartu duela baiez-
tatzen duen mediku kolegiatuaren txostena edo tratamendua
egitea ezinezko egiten duten osasun- nahiz adin-arrazoiak azalt-
zen dituen ziurtagiri medikoa; 3) hitzez hitzeko jaiotza-ziurtagiria;
4) errolda agiria; 5) Nortasun Agiriaren fotokopia.

Aipatu legea oso aurrerakoia bada ere, mugak baditu sortze be-
retik, Espainiako nazionalitatea duten adin nagusikoak bakarrik
bil baitaitezke horretara. Horrela bada, Euskadiko Autonomi Erki-
degoan bizi diren etorkin transexualek jaioterrian egin beharko
dute izen eta sexu aldaketa, legeak hala eskatzen baitu. Lege horri
buruzko informazio osoa lortzeko, Carla Antonelliren web orria bi-
sitatu daiteke.

Izena aldatzeari dagokionez, badira hainbat uste oker. Esaterako,
izena aldatuz gero gizarte laguntzarik ez dutela gehiago jasoko
pentsatzen dute zenbait transexualek, eta hori ez da horrela. Az-
pimarratu egin behar da erregistro zibilean izena aldatzen duen
transexuala aurrerantzean ere pertsona bera dela Nortasun Agiri
Nazionalaren eraginetarako. Izena da agiri horretan aldatzen den
bakarra, identifikaziorako gainerako datuek bere horretan segi-
tuko dute, batez ere NANaren zenbakia, eta horixe da pertsonaren
identifikatzailea eta laguntza kontuetarako garrantzitsua dena.

Horrela, laguntza edo subsidioren bat (espetxetik ateratzeagati-
koa, pobreziakoa, etab.) jasotzen duen pertsonak Erregistro Zibi-
lean izena aldatzen badu, ezin diote horregatik subsidioa kendu,
besteak beste lehen azaldu dugunagatik eta, halaber, dirulaguntza
horiek behar-egoera jakin bat dagoenean ematen direlako, eta
izena aldatzeak ez die eragiten laguntza horiek jasotzeko eskubi-
dea ematen duten baldintzei. Garrantzitsua da, nolanahi ere, behin
izen-aldaketa lortuta erregistroan, horren berri ematea gairen bat
tramitatzen dioten erakunde guztiei, dela subsidioren bat jasot-
zeko, lanerako, osasunerako, etab.

FAMILIA

Pertsona batek bere izaera transexualaren berri ematen dionean
familiari, senitartekoek zorigaitza bailitzan bizi izaten dute ego-
era. Gurasoek oso erantzun txarra ager dezakete, ez baitute ulert-
zen zer ari den gertatzen eta pentsatzen dute gaitza, ezbeharra
dela hori guztia. Normalean, begi-bistakoa ukatzen saiatzen dira
eta gainerako senitartekoei ezkutatu egiten diete. Seme edo ala-
bari etxetik alde egin dezan eskatzeraino hel daiteke kontua, edo,
xantaia emozionala erabiliz, transexualizazio prozesua abia dezan
galarazteraino. Era horretako egoerak eragotzi beharra dago,

—

edonork espero dezakeen azkena baita maite dutenek bizkarra
ematea eta min ematen saiatzea.

Horrela bada, gizarte laguntzailea harremanetan jarri behar da zu-
zeneko senitartekoekin ulertarazteko gizon edo emakume horrek
ez duela iritzia aldatuko, egin nahi duena ez dela gutizia, eta haien
laguntza guztia behar duela aurrera egiteko. Gerta daiteke fami-
liak inplikatu nahi ez izatea eta errefusatzea seme edo alabaren-
gandik edo arreta ematen dion profesionalarengandik datorren
oro, baina hori ez da atzera egiteko arrazoia.

Transexuala oraindik adin nagusikoa ez bada, baliteke gurasoek
ez onartzea semeari edo alabari gertatzen ari zaiona, eta orduan
nahitaezkoa da ikastetxeak parte hartze aktiboa izatea adin txi-
kikoa familiaren balizko errepresalietatik babesteko. Beraz, oso
garrantzitsua da ikastetxeko psikologoak edo orientatzaileak eta
irakasleek jarrera ulerkorra agertzea eta gurasoekin hitz egitea,
semeari edo alabari laguntzeko egin dezaketenaren berri ema-
teko.

HEZKUNTZA SISTEMA

Onuragarria da irakasleek pertsona transexualen inguruko pro-
blematika eta genero-nortasunarekin lotutakoa ikasgelan lantzea.
“Herritartasunerako hezkuntza" izango litzateke transexualita-
tearen gaia lantzeko ikasgai egokia.

Bere burua transexualtzat jotzen duen umeari tratu egokia ema-
tea oso da garrantzitsua. Horrek esan nahi du askatasun osoz
adierazten utzi behar zaiola eta ez zaiela ez ikaskideei ez eta gu-
rasoen elkarteari ezkutatu behar ume hori transexuala dela. Itxu-
raz errazena "“arazoa estaltzea” eta gauzek bere bidea egin

dezaten uztea izan daitekeela eman arren, luzera, traumatikoa-
goa gerta daiteke umearentzat.

Ume horien bizi kalitatea hobetuko duten zenbait ekintza bidera
daitezke, alegia, eskola sexista ez izatea eta generoaren arabe-
rako rolak modu malguan agertzea helburu duten ekintzak. Has-
teko, ez litzaieke neskatoei arrosa koloreko amantala eta mutikoei
urdina eman beharko. Zentro pribatu edo kontzertatuen kasuan,
uniformearen ordez unisex arropa erabiltzea gomendatzen da.
Jostailuak ematerakoan ere saihets daiteke sexismoa. Beste alde
batetik, ez litzateke derrigorrezkoa izan beharko soinketa saioen
ondoren dutxa hartzea, eta hala balitz, dutxak banakakoak izan
beharko lirateke.

Gainera, orientazio zerbitzua duten bigarren mailako ikastetxee-
tan, zerbitzu horrek ikasle transexualari laguntza emateko ardura
hartu beharko luke. Era berean, nahitaezkoa da irakasleen, orien-
tazio zerbitzuaren eta adin txikikoaren gurasoen arteko komuni-
kazio sarria eta harreman estua egotea.

Amaitzeko, nerabeak oso krudelak izan daitezke eta gerta daiteke
adin txikiko transexuala irain eta erasoen jomuga izatea. Gaur
egun ba daude bitarteko aktiboak bullying kasuak antzeman eta
saihesteko, beraz, irakasleen erantzukizuna da lortzea adin txi-
kiko transexualak arazorik ez izatea bere sentimendu eta kezkak
besteen aurrean azaltzeko orduan.

Transexualitatea ikasgeletan lantzeko heziketa-baliabide eta bi-
tartekorik ez dagoenez, gomendagarria da irakasleak gay, les-
biana, bisexual eta transexualen elkarteekin harremanetan jartzea
elkarlana aurrera eramateko: esaterako, transexualitateari bu-
ruzko hitzaldiak edo ikasleen arteko eztabaidak, sentsibilizazio
kanpainak ikastetxean, etab.

23

ADIN TXIKIKO ETA NERABE TRANSEXUALAK

Baztertu egin behar dugu transexualitatea helduaroan bakarrik
agertzen delako ustea. Horri dagokionean bi kontu daude: bate-
tik, zer adinetan azaleratzen den transexualitatea (normalean ne-
rabezaroan eta helduaroan), eta bestetik, zer adinetan
deskubritzen duen pertsonak ez dagoela gustura dituen gorputz
eta genitalekin. Normalean, transexual gehienek 5-6 urte dituzte-
nean deskubritzen dute transexualitatea, zer gertatzen zaien ez
dakiten arren, baina adin nagusikoak izan arte ez ohi diote egoe-
rari aurre egiten eta transexual bezala bizitzen hasten. Haietako
batzuek urteak behar dituzte onartzeko eta, beraz, helduarora
iritsi arte ez da transexualizazio prozesua hasten.

Nerabezaroa oso sasoi zaila da adin txikiko transexualarentzat,
eta are kinka larriagoa biziko du bere izaeraren berri jendaurrean
adierazten badu, dela familian dela ikastetxean. Bizitzaren aro
hori zaila izaten da jende guztiarentzat, gorputzak aldaketa hor-
monal eta fisikoak izaten baititu garapenaren fase horretan.

Baina, transexualentzat, are zailagoa gertatu ohi da aldaketa ho-
iek bizitzea, haien ustez “okerreko noranzkoan" baitoaz.

t%tetxeek ez dut esku-hartze aktiborik izaten sexu-nortasuna-
rekin edo genero-identitatearekin loturiko gaietan. Gaur egun, bi-
garren hezkuntzako ikastetxeetan sexu-heziketari heltzen
zaionean, HIESaren prebentzioaz, antisorgailuak erabiltzeko mo-
duaz, gorputzaren garapenaz, orientazio sexualaz etab. hitz egi-
ten da normalean, baina transexualitatea ez ohi da aipatzen.

Hori dela eta, gizarte laguntzaileak babes handia eman diezaioke
adin txikiko edo nerabe transexualari, maiz ez baitute ulertzen zer
gertatzen zaien. Gainera, baliteke gaztea txarto sentitzea edo na-
hasturik egotea bere nortasunari dagokionean, eta kasu horietan,
batez ere ingurukoak (familia, ikaskideak, irakasleak...) aurka edo

modu bortitzean erantzuten dutenean, oso lagungarria gerta dai-
teke gizarte laguntzailearen babesa.

AZKEN ONDORIOAK

Onartu beharra dago gizartean aurrerapauso handiak eman direla,
baina oraindik badago zereginik, transexualitateak estigma izaten
segitzen baitu gizartearentzat eta zoritxarra familiarentzat. Hona
hemen bere burua transexualtzat jotzen zuen ama baten hitzak:
“nahiago dut semea drogazalea izatea eta ez transexuala”. Era
horretako egoerak desagertu egin beharko lirateke eta hori lort-
zeko modu bakarra da gizarteari azaltzea uste dena baino ohiko-
agoa dela transexualitatea eta ez dela inolaz ere gaixotasuna. Era
berean, transexualak diren pertsonak gizartean gehiago nabar-
mentzea eta parte aktiboagoa hartzea egoera honi amaiera ema-
teko garrantzitsua izan daitekeela uste dugu.

Gainera, esparru medikoari dagokionean, prozesuari oro har heldu
ahal izango dioten profesional eskarmentudunak behar dira tran-
sexualitatea behar bezala tratatzeko. Zaila izango da, ordea, hori
horrela gertatzea erantzukizuna duten administrazioen boronda-
terik gabe. EAEn ez dagoenez transexualek hartu beharreko tra-
tamenduari buruzko arauketarik edo gogoeta medikorik,
profesional bakoitza bere modura moldatzen da. Betebeharrari
uko egin eta transexualitaterako tratamendua ematea errefusat-
zen dutenetatik hasita, hobeto ala txartoago egin egiten dutene-
taraino, baina horiek ere ez ohi dute prestakuntza egokia izaten,
ez eta beharrezko informazioa eta trebakuntza hartzeko zentro-
rik ere.

Beste alde batetik, lehen eta bigarren hezkuntzako zentroak tran-
sexualaren eta haren arazoen konponketaren arteko lehen kate-
maila direnez, gomendioa egin nahi diegu ikastetxeei kontuan har

dezaten ikasgeletan ikasle transexualak badituztela eta ez dutela
ezikusiarena egin behar. Garrantzitsua da berdintasuna bultzat-
zea eta transexualitatea eta transfobia lantzea bai ikasgeletan bai
eta, bereziki, ikaskideekin. Hezitzaile berezituek eta psikologo/se-
xologoek segimendu jarraitua egin beharko lukete adin txikikoaren
ingurunea baloratzeko eta haren garapena baldintza hoberenetan
gerta dadin zaintzeko, bai familian, bai irakaskuntzan; horreta-
rako, behar den informazioa eskainiko dute eta adin txikikoaren
eskubideak zainduko dituzte.

Azkenik, uste dugu Herri Administrazioaren erantzukizuna dela
bermatzea pertsona guztiei ematen zaiela Osasun Sexualerako
arreta modu duin, zehatz eta zientifikoan, hala jasotzen baita Es-
kubide Sexualen Gutunean edo Valentziako Agirian, 1977an, Va-
lentzian, Sexologiako XlIl. Mundu kongresuan sortua eta 1999an
W.A.S.ek (World Association For Sexology) Hong Kongen berret-
sia, Osasunaren Mundu Erakundeak ezarri Osasun Sexualaren de-
finizioa oinarri hartuta.

HELBIDE BALIAGARRIAK

ALDARTE

Gay, lesbiana eta transexualen arretarako Zentroa.

Askatasun sexualetarako ikerketa eta dokumentazio Elkartea.

Berastegui kalea, 5 - 5.a (8-9 departamentuak)

Tfnoa.: 94 423 72 96

aldarte@aldarte.org

www.aldarte.org

Ordutegia: 10:00etatik -13:00etara eta 17:30etatik 21:30etara. Astelehenetik
ostiralera.

TRANSEXUALEN EUSKADIKO ELKART
TRANSEXUALES-EUSKADI®@telefonica.ne
Tfnoa.: 609 10 68 70

ASKABIDE

Cortes kalea 4- Bilbo
Tfnoa.: 94 416 48 28
askabide®euskalnet.net

BERDINDU
Gay, lesbiana eta transexualei arreta emateko Euskal Zerbitzua. Gran Via kale
85

Tfnoa.: 900 84 00 11 (doakoa)
berdindu@ej-gv.es

IHES-aren AURKAKO HERRITARREN BIZKAIKO BATZORDEA. Bailen k@.
- Bilbo

tfnoa. 94 416 00 55

bizkaisida@euskalnet.net

EHGAM / GAYTASUNA
www.ehgam.org

HEGOAK

Maiatzak 2 kalea, 7. behe-ezk. - Bilbo.
Tfnoa.: 94 415 62 58
info@hegoak.com

www.hegoak.com

ILOTA LEDO.

Transexualen eta haien senitarteko eta
lagunen Nafarroako Taldea.

Mendillorri auzoa.

GEHITU

Arrasate kalea 51
Tfnoa.: 943 46 85
info@gehitu.net

-3.a esk. - 20005 Donostia
16

KATTALINGORRI

Aldapa kalea 3, - Iruiia-Pamplona
Tfnoa: 948 22 91 49
www.kattalingorri.org


Administrador
Nota
resulta que esta gente ha cambiado de dirección electrónica, hoy han enviado la información, ósea cambiar la dirección TRANSEXUALES-EUSKADI@TELEFONICA.NET POR LA DE transexualidad.euskadi@gmail.com

Administrador
Nota
poner  lo de Bailen Kalea,6. junto a Bilbo en otra frase debajo del nombre de la organización.

Administrador
Resaltado

Administrador
Resaltado

Administrador
Resaltado

Administrador
Resaltado

Administrador
Nota
cambiar esta dirección por la de Henao kalea 9, y ponerla debajo del nombre entidad




